
Bu cân u dil nice gelsin karâra sen gideli
Ki hasret oduna yandı karara sen gideli

Göğün yüzünde melâik egerçi yerde beşer
Benümçün âh ederler nigâra sen gideli

Hazâna erdi tamâmet bu cismimin bâğı
Gözüme bakma derim nev-bahâra sen gideli

Derildi kirpiğim ucuna bağrımın kanı
Ki durmadan dökülür pâre pâre sen gideli

Tapına ermeğe tutar ümîdini Şeyhî
Duâya mültezim oldu bî-çâre sen gideli


